
Hadith number 10

Halal Kamai Aur Dua Ki Qabooliyat

Abu Hurairah 4 bl &2 se riwayat hai ke Rasoolullah # ne farmaya:"Aey logon! Beshak Allah
paak hai aur sirf paak cheez hi gabool karta hai, aur Allah ne momineen ko wahi hukm diya hai jo
anbiya ko diya. Allah ne farmaya:'Aey Rasool! Paak cheezein khao aur ache amal karo, main jo
kuch tum karte ho usse khoob waaqif hoon.'Aur Allah ne yeh bhi farmaya:'Aey imaan walon!
Hamare diye hue rizq mein se paak cheezein khao.'

Phir Nabi # ne ek aadmi ka tazkira kiya jo lamba safar karta hai, jis ke baal bikharay hue hain,
kapde dhool se latpat hain. Wo apne dono haath aasman ki taraf uthata hai aur kehta hai:

'Ya Rabb! Ya Rabb!'

Magar uska khana haram hai, uska peena haram hai, uska libaas haram hai, aur uski parwarish
haram maal se hui hai. Toh uski dua kaise gabool ki jaayegi?"

Is hadith ka magsad halal rozi ki ahmiyat ko ujagar karna hai, kyun ke haram maal dua ki
gubooliyat mein rukaawat banta hai.

Halal Kamai Ki Ahmiyat

Halal kamai aur amal-e-salih ke darmiyan gehra ta’luq hai. Jab insaan halal rozi ikhtiyar karta hai
to naik aamaal karna asaan ho jata hai. Haram maal insaan ki naikiyon ko be-asar kar deta hai,
aur uska sadqa wa khairat Allah ke haan gabool nahi hota. Har halal cheez pakiza aur har haram
cheez napak hai. Sood, jua kay maal,choori ka maal, yeh sab haram hai. Aise admi ka sadka
khairaat qabool nahi hoga.

Hadith number 11

Mashkook Cheezon Se ljtinab

Hasan bin Ali 4xs 4l &> bayan karte hain ke Rasool Allah # ne farmaya: "Jo cheez tumhein shak
mein dale usay chhor do aur wo cheez ikhtiyar karo jisme koi shak na ho." Is hadith ka maqgsad
mashkook cheezon se door rehna hai taake insaan ka imaan mehfooz rahe.

Hadees ka yeh azeem qgaida humein sikhaata hai ke shakk wali cheez ko chor dena chahiye aur
sirf us cheez ko apnana chahiye jo yageenan paak aur saaf ho- Agar kapron ke bare mein shak ho
ke wo najas hain, to behtar hai ke dono kapron ko chor kar naye aur yageenan paak kapre
istemal kiye jayein- Isi tarah agar paani ke bare mein shakk ho ke wo paak hai ya nahi, to us paani
ko chor kar yageenan paak paani istemal karna chahiye- Jaaye namaz ke bare mein agar shak ho

ke wo paak hai ya najas «to usay chor kar naye aur saaf chadar ya kapre par namaaz parhni
chahiye-

Ye hadees zindagi ke mushkil maamlaat ko aasaan banati hai- Mushkook cheez ko chorna aur jo
yageenan paak aur saaf ho usay apnana zindagi

Hadith number 12

Ghair Mutaliq Umur Se ljtinab

Abu Huraira s 4l &> se riwayat hai ke Rasool Allah # ne farmaya: "Islam ki khoobi yeh hai ke
aadmi un cheezon ko chor de jinka us se koi ta’lug nahi." Is hadith ka magsad yeh hai ke waqt
zaya karne wali cheezon se bacha jaye aur mufeed kaamon mein mashghool raha jaye.

Amr Bil Maroof Aur Nahi Anil Munkar

Islam mein bhalayi ka hukum dena aur burayi se rokna ek ahem fariza hai. Har musalman ki
zimmedari hai ke wo apni istitaat ke mutabiq logon ko naiki ki dawat de aur burayi se roke. Yeh
amal la yaani cheezon mein shaamil nahi hai balki yeh insaan ki aakhirat ki kamiyabi ka zariya hai.

